
Даніла А РЦІМОВІЧ

Арганізатарамі канферэнцыі (афіцыйная 
назва — Другая Міжнародная навуковая 
канферэнцыя «Беркаўскія чытанні. Кніжная 
культура ў кантэксце міжнародных кантак
таў») выступілі Цэнтральная навуковая бі
бліятэка імя Я. Коласа НАН Беларусі, а так
сама Навуковы і выдавецкі цэнтр «Навука» 
Расійскай акадэміі навук. Яе ўдзельнікі  — 
навукоўцы з Беларусі, Расіі, Украіны, Поль
шчы, Літвы і Балгарыі.

Падчас адкрыцця былі зачытаныя пры
вітанні ад  намесніка старшыні Прэзідыума 
НАН Беларусі акадэміка Уладзіміра Гуса
кова і прэзідэнта Расійскай акадэміі навук 
акадэміка Юрыя Осіпава. Акадэміксакра
тар аддзялення гуманітарных навук і ма
стацтваў НАН Аляксандр Каваленя выказаў 
удзячнасць гаспадарам форуму — ЦНБ імя 
Я. Коласа, якая выступае пляцоўкай для па
пулярызацыі новых навуковых адкрыццяў 
і распрацовак, што ажыццяўляюцца супра
цоўнікамі НАН. Падобныя чытанні сведча
ць пра высокі навуковы патэнцыял устано
вы.

На пленарным пасяджэнні найбольш 
цікавымі падаліся два даклады. Назва вы
ступлення дырэктара ЦНБ Наталлі Бярозкі
най афіцыйна гучала як «Кніжныя гісторыі: 
старонкі з жыцця кніг». Але на практы
цы Наталля Юр’еўна сканцэнтравалася на 
гісторыі радзівілаўскай бібліятэкі, спыніла
ся на асобах Мікалая Радзівіла Чорнага, 
Мікалая Радзівіла Сіроткі, Ганны Радзівіл, 
Мікалая Радзівіла Рыбанькі і Караля Стані
слава Радзівіла Пане Каханку. Яна нагада
ла, што ў 1772 годзе, пасля першага падзелу 
Рэчы Паспалітай, калі Нясвіж занялі рускія 
войскі, радзівілаўскую бібліятэку (15 тысяч 
асобнікаў) вывезлі ў СанктПецярбург. Пане 
Каханку пратэставаў, але мусіў задаволіцца 
грашовай кампенсацыяй. 

У 1880я гады, пры Антонію Радзівілу, 
адбылося аднаўленне кніжніцы. Пасля да
лучэння Заходняй Беларусі 10тысячная 
бібліятэка была перададзена ў Акадэмію на
вук. Але пасля вайны з радзівілаўскай спад
чыны вярнуліся толькі кнігі, якія паспелі 
прайсці першасную апрацоўку ва ўстанове. 
Астатнія асобнікі знаходзяцца ў іншых мес
цах. Пра значэнне бібліятэкі сведчыць той 
факт, што ў 2009 годзе кнігазбор Радзівілаў 
быў уключаны ў рэестр ЮНЕСКА. Таму за
дача бібліятэкараў — стварыць агульны рэ
сурс, які б адлюстроўваў усе звесткі пра яе.

Сяргей Лютаеў, загадчык лабараторыі кні
газнаўства Дзяржаўнай публічнай навукова
тэхнічнай бібліятэкі Сібірскага аддзялення 
РАН, разважаў над праблемай «Кніжнасць 
як традыцыя». Ён адзначыў, што на эвалю
цыю кнігі ўплываюць крызісныя тэндэнцыі. 
У Расіі адкрыта кажуць пра катастрафічнае 
зніжэнне цікавасці да чытання. Між тым, 
кніга звязвае пакаленні людзей. Трываласць 
гэтых сувязей правяраецца часам, прычым 
адно з такіх выпрабаванняў адбываецца 
цяпер. Дакладчык параўнаў цяперашні пе
раход ад друкаванай да электроннай кнігі з 
пераходам ад рукапіснай да друкаванай. 

На думку С. Лютаева, існуюць як мінімум 
тры пытанні, адказы на якія мусіць шу
каць навуковая аўдыторыя. Цяпер адбы
ваецца змена пакаленняў, што звязана з 
пераасэнсаваннем каштоўнасцей і стварэн
нем іх новай сістэмы. Якое месца зойме ў 
ёй кніга? Пакуль сацыёлагі сведчаць, што 
яе каштоўнасць ацэньваецца хутчэй са 
знакам мінус. Другое пытанне звязана з 
успрыманнем кніжнасці як старажытнай 
традыцыі. Таму кнігазназнаўцы больш да
следуюць сучасную кнігу, а філолагі — рэд
кую. Атрымліваецца пэўная раз’яднанасць. 
Трэцяе пытанне — суіснаванне кніжнай 
і экраннай культуры, або друкаванай і  
электроннай кнігі.  

Гістарычнае падарожжа «Краса і гонар Бы
хаўскага краю», якое суправаджалася мультыме
дыйнай прэзентацыяй, пазнаёміла са старадаўнім 
Быхаўскім замкам, які існуе з XVI ст., з сінагогай 
абарончага тыпу (адзінай, якая захавалася ў Бе
ларусі), Троіцкай царквой — помнікам архітэк
туры драўлянага дойлідства; з вёскай Баркалаба, 
якая атрымала вядомасць дзякуючы Баркалабаў
скаму летапісу, створанаму тут у канцы XVI —  
пачатку XVII стагоддзя, а таксама Баркалабаўскім 
СвятаВазнясенскім жаночым манастыром і цуда
творнай іконай Баркалабаўскай Божай Маці.

Госці імпрэзы мелі магчымасць пабачыць чароў
ныя мясціны і помнікі прыроды краю: Грудзінаўскі 
палацавапаркавы  ансамбль, зону адпачынку рэспу
бліканскага значэння — Чыгірынку, хвоігіганты 
«Новабаярскія», батанічны помнік прыроды  «Дуб
гігант» і інш.

Другой значнай падзеяй стаў бенефіс кнігі «Бар
калабаўскі летапіс — нацыянальная каштоўнасць 
беларусаў». Гісторыкалітаратурная кампазіцыя ў 
суправа джэнні мультымедыйнай прэзентацыі пазнаёміла гас
цей з гістарычнымі ўмовамі і месцам стварэння летапісу, пра
блемамі вызначэння аўтарства літаратурнага помніка і яго зме
стам, гісторыяй вывучэння і выдання хронікі. Летапіс змяшчае 
ўнікальныя звесткі па гісторыі Усходняй Беларусі: інфармацыю 
пра асобныя ваеннагістарычныя падзеі; гісторыю беларускай 
культуры і праваслаўнай царквы; узнікненне г. Магілёва і ўла
сна Баркалабава. Упершыню ў айчыннай літаратуры падра
бязна зафіксаваны побытавыя аспекты жыцця, гаспадарчыя 

справы беларусаў у старажытныя часы, а 
таксама іншыя гісторыкакраязнаўчыя i 
этнаграфічныя матэрыялы. 

Арыгінал летапісу сёння ў адзіным 
экзэмпляры знаходзіцца ў Дзяржаў
ным гістарычным музеі ў Маскве. Але 
дзякуючы Валерыю Казакову, расійска 
беларускаму пісьменніку і грамадскаму 
дзеячу, кіраўніку Федэральнай нацыя
нальнакультурнай аўтаноміі «Беларусы 
Расіі», у Магілёўскай абласной бібліятэ
цы з’явілася факсімільнае выданне «Бар
калабаўскага летапісу ХVІ — ХVІІ ста
годдзя». Цяпер шырокая чытацкая аў
дыторыя мае магчымасць пазнаёміцца з 
легендарнай хронікай у яе арыгінальным  
выглядзе.

Валерый Мікалаевіч таксама перадаў 
у дар магілёўскім чытачам факсімільнае 

выданне «Слуцкага летапісу ХVІ стагоддзя» і свае новыя кнігі з 
аўтографамі: «Цень Гобліна — Халоп Найяснейшага імператара» 
(Мінск, 2012) і «Пыльнае сонца» (Масква, 2013), распавёў пра 
працу па набыцці і выданні Баркалабаўскай хронікі, падзяліўся 
творчымі задумамі, адказаў на шматлікія пытанні аўдыторыі.

Тамара КАЛІНІНА,
загадчык аддзела беларускай і краязнаўчай літаратуры 

Магілёўскай абласной бібліятэкі  
імя У. І. Леніна

Ідэя ўзнікла ад жадання супра
цоўнікаў змяніць агульнае ўяўленне 
пра бібліятэку. Каб гэтае слова не 
асацыіравалася са стэлажамі кніг і 
кафедрамі, а ўзнік вобраз месца, дзе 
можна цікава правесці вольны час, 
узяўшы ўдзел у прыгодніцкай гуль
ні. Бібліятэчны квест — гэта гуль
нявы маршрут, у кожным з пунктаў 
якога хаваецца загадка, якую трэба 
разгадаць.

Вучні гімназіі № 10, якія завіталі 
ў цэнтральную гарадскую бібліятэ
ку імя А. I. Герцэна, падзяліліся на 
дзве каманды. Яны атрымалі эмбле
мы з назвамі і спачатку пазмагаліся 
за карты маршрутаў, адказаўшы на 
пытанні віктарыны па біяграфіі і 
творчасці Я. Маўра.

Камандам было прапанавана 
прайсці праз пяць літаратурных 
квесттэрыторый — аддзелаў біб
ліятэкі, у якіх былі аформлены кут
кі для выканання заданняў. Цікава, 
што самі пытанні ў канвертах такса
ма былі схаваныя. 

Напрыклад, у чытальнай зале 
стаяла сапраўдная турыстычная 
палатка, каля яе — прыстасаванне 
для кацялка, спінінг. Пра такія рэчы 
героі Янкі Маўра і не марылі. Тут 
удзельнікам квеста неабходна было 
адшукаць крыніцу вады (фантан),  

выстаўкуінсталяцыю «Дрэва ве
даў», пад якім былі схаваны ўказан
ні для далейшых дзеянняў. На аба
неменце прайшла гульня «Правіль
на» і «Iлжыва», потым камандам 
давялося знайсці заечую капусту 
сярод раслін у гэтым аддзеле бі
бліятэкі. А патрапіўшы ў Музей 
аўтографа, каманды ўжо шукалі 
расліну папараць, пад лісцем якой 
было схавана наступнае заданне: 
знайсці партрэт Я. Маўра сярод 
іншых пісьменнікаў. За партрэтам 
новае заданне — адшукаць у тэксце 
аповесці і зачытаць, як Янка Маўр 
апісваў свет захапленняў галоўных 
герояў. 

Паводле ўмоў прыгодніцкай ван
дроўкі ўдзельнікам неабходна было 
не толькі пераадолець усе перашко
ды на маршрутах, але і зрабіць гэта 
вельмі хутка. Менавіта хуткасць і 
стала вырашальным паказчыкам 
пры вызначэнні пераможцаў. 

Дарэчы, пасля правільнага адказу 
на пытанне ўдзельнікі атрымлівалі 
адну літару слова, якое яны павінны 
былі скласці ў самым канцы гульні. I 
гэта слова было РАБIНЗОНы.

Валянціна ШЧАКАЦІХІНА,
метадыст ЦГБ імя А. I. Герцэна,

фота аўтара

Ганна ЗІМА ЦКАЯ

Вечарына, прысвечаная творчасці паэта  
Эдуарда Зубрыцкага, прайшла ў Бігосаўскім до
ме культуры. З нагоды 75й гадавіны з дня яго 
нараджэння імя паэта прысвоена мясцовай 
Дзвінскай раённай бібліятэцы.

Будучы творца нарадзіўся ў 1942 годзе у вёс
цы Шклянцы Докшыцкага раёна. Першы верш 
надрукаваў у 1960м у бягомльскай раённай 
газеце «Савецкі патрыёт», наступныя — у ча
сопісе «Маладосць». Пасля заканчэння БДУ 
Э. Зубрыцкі працаваў настаўнікам у Асвеі, пасля 
перайшоў у газету «Дзвінская праўда». Асаблі
ва актыўна ён стаў займацца творчасцю з 2001 
года, калі выйшлі зборнікі «Птушка з водгукам 
заранкі», «Журлівіца», «След чмяля», «Прыча
шчэнне», «Суэма». У 2005м творцу прынялі ў 
Саюз пісьменнікаў Беларусі. У 2008 годзе ў вы
давецтве «Беларускі Дом друку» выйшла кніжка 
выбранага «Восень над вогнішчам». На жаль, 
самому аўтару яе пабачыць не давялося…

Трымаючы слова на вечарыне, якая мела на
зву «Я па жыцці іду паэтам», брат Э. Зубрыцкага 
Леанід падзяліўся ўспамінамі пра іх дзяцінства. 
Расказаў пра ваенныя гады, калі для іх сям’і існа
вала рэальная пагроза быць спаленымі карніка
мі. Ён адзначыў, што другой радзімай Эдуарда 
стаў Верхнядзвінскі край, дзе паэт пражыў боль
шую і лепшую частку жыцця, выгадаваў з жон
кай дзяцей, пісаў і рыхтаваў зборнікі вершаў. Ад 
імя ўсіх сваякоў Леанід Зубрыцкі выказаў словы 
падзякі мясцовай уладзе за ўвагу да творчасці 
Эдуарда і ўвекавечанне яго памяці. А Ігар, сын 
Эдуарда Зубрыцкага, падараваў усім зборнікі 
баць кавых вершаў.

Гасцямі імпрэзы сталі старшыня раённага 
Савета дэпутатаў І. Козел, начальнік аддзела 
культуры райвыканкама Т. Сыраватнікава, дэ
путат абласнога і раённага саветаў дэпутатаў, 
генеральны дырэктар ААТ «Інвет» С. Грамадка, 
старшыня Бігосаўскага сельвыканкама У. Ходас, 
прадстаўнікі бібліятэкі, а таксама сваякі Эдуарда 
Зубрыцкага.

Мерапрыемства падсумавала выступленне 
заслужанага аматарскага тэатра «Пілігрым» з 
пастаноўкай «Рагнеда». У фае Дома культуры 
была разгорнута выстаўка работ дзіцячай шко
лы мастацтваў, падрыхтаваная спецыяльна да 
вечарыны.

Чытанні  
працягваюцца

Імя членакарэспандэнта Акадэміі 
навук СССР, літаратуразнаўцы, 
бібліёграфа, кнігазнаўцы, 
гісторыка літаратуры Паўла 
Беркава добра вядомае 
спецыялістам і аматарам кніжнай 
справы. У маі 2011 года ў Мінску 
прайшлі Першыя «Беркаўскія 
чытанні». Цяпер надышоў час 
другога форуму. 

Вяртанне  
Баркалабаўскага  
летапісу

Да сёлетняга Дня беларускага пісьменства ў Быхаве 
гісторыкакраязнаўчы клуб «Спадчына», што дзейнічае  
пры аддзеле беларускай і краязнаўчай літаратуры  
Магілёўскай абласной бібліятэкі, правёў для студэнтаў 
навучальных устаноў горада, чытачоў і супрацоўнікаў 
бібліятэкі шэраг мерапрыемстваў. 

Старонка летапісу.

Гомельскія рабінзоны Ён па жыцці ішоў 
паэтам

130годдзе з дня нараджэння Янкі Маўра дзіцячыя 
ўстановы Гомельскай гарадской цэнтралізаванай 
бібліятэчнай сістэмы адзначылі літаратурнымі квестамі 
«Гомельскія рабінзоны».

